
	1.
Նախագծի`

1/ 8-րդ կետի 2-րդ ենթակետով սահմանվում է, որ համայնքի ղեկավարի աշխատակազմում, հայեցողական պաշտոնի կարգավիճակով, նախատեսել համայնքի ղեկավարի ներկայացուցչի կամ վարչական օգնականի պաշտոն: 

Գտնում ենք նպատակահարմար կիրառել «ղեկավարի ներկայացուցիչ» հասկացությունը, քանի որ «վարչական օգնական» հասկացության կիրառման դեպքում անհրաժեշտություն է առաջանում համայնքը բաժանել վարչական շրջանների, ընդ որում հիմնական բնակավայրը, որտեղ գտնվելու է համայնքի ղեկավարը, նույնպես կարող է դիտվել վարչական շրջան:

Միաժամանակ անհրաժեշտ է հստակեցնել ինչ կարգով է ընտրվելու կամ նշանակվելու համայնքի ղեկավարի ներկայացուցիչը և ով կարող է զբաղեցնլ այդ պաշտոնը,

2/ 8-րդ կետի 2-րդ ենթակետով առաջարկվում է տեղական ինքնակառավարման մարմինների իրավասությանը հանձնել մարզի տարածքում գտնվող բոլոր առողջապահական հաստատությունները, ինչպես նաև համայնքը իրականացնի անձնագրային ծառայությունները և անշարժ գույքի կադաստրի վարումը:  

Առաջարկում ենք լրացուցիչ քննարկել տեղական ինքնակառավարման մարմիններին նման լիազորություններ վերապահելու նպատակահարմա-րության հարցը, հաշվի առնելով, որ այս ոլորտների կենտրոնացված կառավարումը կարող է առավել արդյունավետ լինել,

3/ 11-րդ կետի 2-րդ պարբերությամբ սահմանվում է, որ միջհամայնքային համագործակցությունը չի ենթադրում համայնքային լիազորությունների փոխանցում: Սակայն 14-րդ կետի 7-րդ ենթակետով սահմանվում է, որ պետության պատվիրակված լիազորությունները ամբողջությամբ իրականացվում են միջհամայնքային միավորման կողմից և տեղական ինքնակառավարման այն պարտադիր լիազորու-թյունները, որոնք օրենքով չեն վերապահվում միջհամայնքային միավորմանը` իրականացվում են անդամ հայանքների կողմից:

Այսինքն, միջհամայնքային միավորմանը վերապահվում են տեղական ինքնակառավարման մարմիններին վերապահված լիազորությունները, որը չի բխում ՀՀ Սահմանադրությունից: 

Գտնում ենք, որ միջհամայնքային միավորումը պետք է իրականացնի տեղական ինքնակառավարման մարմնի աշխատակազմի, այլ ոչ թե տեղական ինքնակառավարման մարմնի լիազորությունները:

Ելնելով վերոգրյալից անհրաժեշտ է խմբագրել 14-րդ կետի 7-րդ ենթակետը,
4/ 14-րդ կետի 8-րդ ենթակետի և 19-րդ կետի 2-րդ պարբերության միջև առկա է ներքին հակասություն: Նախագծի 14-րդ կետի 8-րդ ենթակետով սահմանվում է, որ մինչև 100-500 բնակչի դեպքում  միջհամայնքային միավորման ժամանակ փոքր համայնքները աշխատակազմ չեն ձևավորում, իսկ 19-րդ կետի 2-րդ պարբերությամբ` փոքր համայնքները աշխատակազմ չեն ձևավորում 50 կամ 100 բնակչից պակաս լինելու դեպքում:

Ելնելով վերոգրյալից անհրաժեշտ է հստակեցնել բնակչության նվազագույն թիվը, որի դեպքում համայնքները աշխատակազմ չեն ձևավորում,  

5/ 14-րդ կետի 6-րդ ենթակետով սահմանվում է, որ միջհամայնքային միավորման մարմիններն են խորհուրդը և կառավարիչը: Սակայն 16-րդ կետի 1-ին պարբերությամբ սահմանվում է, որ միջհամայնքային միավորման մարմիններն են խորհուրդը և գործադիր ղեկավարը: Անհրաժեշտ է հստակեցնել միջհամայնքային միավորման մարմնի անվանումը: Նույն դիտողությունը վերաբերում է նաև 16-րդ կետի 5-րդ և 6-րդ պարբերություններին, 17-րդ կետի 3-րդ և 4-րդ կետերին:
	Ընդունվել է
Համայնքի ղեկավարի ներկայացուցչին ներկայացվող պահանջները և նրա նշանակման առանձնահատկությունները նախատեսվում է ներառել «Համայնքային ծառայության մասին» ՀՀ օրենքում

Ընդունվել է ի գիտություն: Ամեն առանձին պիլոտային ծրագրի համար դիտարկվելու է նմանատիպ հաստատությունների հանձնման նպատակահարմարությունը:

Չի ընդունվել, քանի որ ամեն դեպքում համայնքի ավագանին է որոշում կայացնելու միջհամայնքային միավորմանը այս կամ այն լիազորության փոխանցման վերաբերյալ: Բացի այդ, համայնքները պահպա-նում են այդ լիազորու-թյունների իրականաց-ման նկատմամբ վերահսկողությունը: Այդ դրույթները նախատեսվում է ամրագրել միջհամայնքային միավորումների վերաբերյալ մշակվելիք իրավական ակտերում:

Ընդունվել է

Ընդունվել է


	Նախագծից հանվել է «վարչական օգնական» հասկացությունը

Նախագծի 19-րդ կետի 2-րդ պարբերությունը խմբագրվել է

Նախագծի 16-րդ կետի 1-ին, 4-րդ, 5-րդ և 6-րդ պարբերությունները, 17-րդ կետի 3-րդ և 4-րդ պարբերությունները խմբագրվել են


	
	2. Կարծում ենք` հայեցակարգում անհրաժեշտ է նախատեսել այնպիսի դրույթներ, որոնք թույլ կտան ապահովել տեղական ինքնակառավարման մակարդակում կառավարման արդյունավետության բարձրացման մեխանիզմների և համայնքների համար տնտեսապես գրավիչ գործիքների ներդրումը, որոնք իրենց հերթին կշահագրգռեն համայնքներին ինքնուրույն գնալու խոշորացման:

Մասնավորապես, բնակչության համեմատաբար փոքր թվաքանակ (հետևաբար` նոր կազմավորվելիք տեղական ինքնակառավարման մարմնում ավելի քիչ ներկայացված) և, միևնույն ժամանակ, խոշոր հողատարածքներ և (կամ) գույքային բազա (հետևաբար` նոր կազմավորվելիք համայնքի բյուջեում գույքահարկի և հողի հարկի, ինչպես նաև համայնքային սեփականություն հանդիսացող հողատարածքների և (կամ) գույքի օտարումից հնարավոր մուտքերի գծով առավել մեծ գումարներ ապահովելու ներուժ) ունեցող համայնքները շահագրգռված չեն լինի գնալ խոշորացման բնակչության համեմատաբար մեծ թվաքանակ ու փոքր հողատարածքներ և (կամ) գույքային բազա ունեցող համայնքների հետ, քանի որ վերջիններս, ավելի շատ ներկայացված լինելով տեղական ինքնակառավարման մարմնում և ունենալով համայնքում որոշումների կայացման գործընթացի վրա ազդեցության առավել մեծ լծակներ, կարող են համայնքի ընդհանուր բյուջեի միջոցների բաշխման, համայնքային սեփականություն հանդիսացող հողատարածքների և (կամ) գույքի օտարման ժամանակ հեշտությամբ հասնել ի նպաստ իրենց բնակավայրի որոշումների կայացման` անտեսելով համայնքի մյուս բնակավայրերի կարիքները:  

Հետևաբար, նպատակահարմար ենք համարում քննարկել օրենսդրորեն այնպիսի դրույթների սահմանման հնարավորությունը, որոնք նման դեպքերում թույլ կտան երաշխավորել և (կամ) պաշտպանել այդ բնակավայրի բնակիչների շահերը նոր ձևավորված համայնքի բյուջեից ֆինանսական հատկացումների, հողային հարաբերությունների և համայնքային նշանակության այլ կարևոր հարցերում: Այլ կերպ ասած` անհրաժեշտ է խոշորացումն իրականացնել այնպիսի իրավական հիմքերով, որոնց կիրառման արդյունքում խոշորացված համայնքի բոլոր բնակավայրերի բնակիչների շահերը հաշվի կառնվեն:
	Ընդունվել է ի գիտություն:
Հայեցակարգով նախատեսվում է, որ «Օրենսդրությունը պետք է խթանի համայնքների խոշորացումը կոնկրետ և չափելի ցուցանիշներով այդ համայնքներին տրամադրելով լրացուցիչ միջոցներ (հատկապես ֆինանսական միջոցներ):» Բացի այդ, նախատեսվում է, որ խոշորացման ամեն կոնկրետ ծրագրով սահմանվելու տվյալ խոշորացվող համայնքներին անհրաժեշտ այն միջոցառումները, որոնք պահանջելու են պետական միջամտություն:
	

	
	3. Միևնույն ժամանակ կարծում ենք, որ համայնքային բյուջեների միջոցների սղության պայմաններում լրացուցիչ հիմնավորման կարիք ունի համայնքային բյուջեի եկամուտների հաշվին ֆինանսավորվող ևս մեկ վարչական մարմնի (միջհամայնքային միավորման` իր ղեկավարով և աշխատակազմով) ստեղծման նպատակահարմարու-թյան և վերջինիս գործունեության արդյունավետության հարցը:
	Չի ընդունվել: Առաջինը, միջհամայնքային միավորման աշխատակազմի ձևավորման ընթացքում կրճատվելու են անդամ համայնքների աշխատակազմերի այն հաստիքները, որոնց անհրաժեշտությունը, պայմանավորված միջհամայնքային միավորմանը փոխանցված լիազորթւոյւններից, վերանալու է, և նվազած հաստիքների քանակը գերազանցելու է միջհամայնքային միավորման աշխատակազմի հաստիքացուցակը: 
Երկրորդը. նախատեսվում է, որ միջհամայնքային միավորումների ձևավորման գործընթացը մեկնարկելու համայնքների խոշորացման գործընթացից ավելի ուշ, ուստի, խոշորացված համայնքները կունենան բավարար ֆինանսական միջոցներ՝ միջհամայնքային միավորման աշխատակազմը ֆինանսավորելու համար:
	

	ՀՀ Հանրային Խորհուրդ

	Հանրային խորհրդի «Տարածքային զարգացման և տեղական ինքնակառավարման» հանձնաժողովն իր ընդլայնված նիստերում երկու անգամ անդրադարձել է վերոհիշյալ խնդրին. 2010թ. մայիսի 26-ին քննարկել է «Գյուղական համայնքների խոշորացումն որպես տեղական ինքնակառավարման բարելավման միջոց» հարցը, զեկ. ՀՀ տարածքային կառավարման նախարարության աշխատակազմի տեղական ինքնակառավարման վարչության տեղական ինքնակառավարման հարցերի համակարգման բաժնի պետ Կարեն Բակոյան և ս/թ հունիսի 9-ին «Համայնքների խոշորացման և միջհամայնքային միավորումների ձևավորման հայեցակարգը», զեկ. նախարարության աշխատակազմի ֆինանսատնտեսա-գիտական ծրագրավորման և վերլուծության բաժնի պետ պարոն Աշոտ Սարգսյան: 

Քննարկումներին մասնակցել են ներկայացուցիչներ բոլոր մարզերից և շահագրգիռ կազմակերպություններից: 

Բոլոր ելույթ ունեցողները, նշելով տարածքների համաչափ զարգացումը ապահովելու գործում համայնքների խոշորացման կարևորությունը, միաժամանակ արտահայտեցին իրենց մտահոգությունը Հայաստանի Հանրապետության ապակենտրոնացման, տեղական ինքնակառավարման սկզբունքները պահպանելու, համայքների ինքնակառավարման հետագա զարգացմանը, “Տեղական ինքնակառավարման եվրոպական խարտիայի” սկզբունքներին և առանձնահատկություներին հարազատ մնալու առումով, քանի որ վարչատարածքների բարեփոխումների իրականացումը իրենից ներկայացնում է բարդ և դժվարին գործընթաց, ինչպես իրավական ընթացակարգային, այնպես էլ` բարոյահոգեբանական, սովորույթների և ավանդույթների իմաստով: Ընդգծելով տարածքների համաչափ զարգացման գործում համայնքների խոշորացման և միջհամայնքային միավորումների կարևորությունը, հնչեց նաև կարծիք,  որ լավ կլիներ, եթե որպես փորձ, առանձին մարզերում և տարածքներում առաջարկվող բարեփոխումների համակարգը ներդրվեր, նոր միայն նկատված առավելություններն ու թերությունները հաշվի առնելով, այն կիրառվեր մյուս մարզերում և տարածքներում:

Կարևոր է հաշվի առնել տարբեր տարածքների ինքնակառավարման համակարգի իրավիճակը, մարդկային և նյութական ռեսուրսները, նրանց առանձնահատկությունները, համայնքների սոցիալ-տնտեսական և բարոյական մարտահրավերները, լուծման լավագույն տարբերակների ընտրությունը, ճիշտ մեթոդաբանությունը, օրենսդրական հիմքերը, իրագործման սկզբունքներն ու չափորոշիչները, ռիսկերի ճիշտ գնահատումը, կառուցվածքային փոփոխությունները համայնքների և միջհամայնքային միավորների լիազորությունները, իրավունքներն ու պարտականություններևը և վերջապես` բարեփոխումների իրականացման հետևանքները: Հնչեցին կարծիքներ, որ միայն Վայոց Ձորում կատարված ուսումնասիրությունները, առանց նախատեսվող բարեփոխումների իրականացման փորձի բավարար չեն կանխորոշելու հսկայածավալ գործընթացի հաջողությունը, մանավանդ, որ հայեցակարգը ենթադրում է կիրառել կամավոր և պարտադիր ձևերի համակցման տարբերակով:

Նշվեց, որ կառավարության կողմից ստեղծված միջգերատեսչական հանձնաժողովը մեծածավալ աշխատանքներ է կատարել հարցի բազմակողմանի ուսումնասիրության և հայեցակարգի կազմման ուղղությամբ:

Միաժամանակ, անընդունելի համարվեց հայեցակարգի այն մոտեցումը, ըստ որի չի ընդունվում տարբեր չափի հողատարածքներ, կոմունիկացիաներ, ազգաբնակչության քանակություն ունեցող համայնքները եթե ունեն նույն լիազորություններն ու պարտականութունները: Այստեղից հետևում է այն, որ համայնքների խոշորացման պարագայում նույնպես չեն կարող լինել համահավասար հնարավորություններ, նյութական, բնական և մարդկային ռեսուրսներ ունեցող համայքների նոր տիպի կառույցներ, ուստի նրանց լիզորություններն ու պարտականությունները նույնպես պետք է տարբեր լինեն: 

Մտավախություն հայտնվեց, որ համայնքների խոշորացումը հախուռն կազմակերպելու դեպքում առանձին փոքր գյուղերի գոյությունը կդրվի հարցականի տակ, նամանավանդ, որ Հայաստանում նման դեպք արձանագրվել է տարիներ առաջ:

Մեկ շատ կարևոր հարցի մասին ևս:

Արտահայտվեց կարծիք, որ եթե գործող վարչական բաժանումը իրոք խոչընդոտ է համայնքների կարողությունների և հնարավորությունների ինքնաարտահայտման, տեղական ինքնակառավարման համակարգի հեռանկարային զարգացման համար, ուստի ժամանակ անց, նույնիսկ կայանալու դեպքում էլ զարգացման համար նման խոչընդոտ կարող են դառնալ առաջարկվող, դեռևս փոքր ծավալվով խոշորացված համայնքները: Ուստի, ճիշտ կլիներ հաշվի առնել առաջարկված երկրորդ տարբերակը, այն է. այսպես կոչված “շրջանային” վարչատարածքային բաժանման համակարգը: Ինչով կարող է արդարացվել վարչատարածքային նման կառուցվածքը: Բոլորովին էլ պարտադիր չէ, որպեսզի հանրապետության տարածքը բաժանված լինի նախկին 37 գյուղական շրջանների: Այն կարող է լինել դրանից ավելի կամ պակաս:

Ինչ առավելություն կարող է ունենալ նման բաժանումը.

1.Կստեղծվեն ավելի խոշոր  համայնքներ` իրենց առավելություններով:

Ըստ բնակչության թվի և զբաղեցրած տարածքների մեծության` ՀՀ-ում համայնքների տարբերությունն անչափ մեծ է:

Եթե ներկայումս գյուղական համայքների բնակչությունը կազմում է  միջին թվով 1348 մարդ, ապա 866 գյուղական համայքներից 197-ը կամ 22,7%-ը, ունեն մինչև 300 բնակիչ, չհաշված, որ կան համայնքներ, որտեղ բնակվում է նույնիսկ 27 մարդ և տարբերությունը կազմում է 300-ից ավելի անգամ: Թեկուզ միայն նշենք, որ ֆինանսական անբավարար վիճակի պատճառով նման համայնքները չեն կարողանում իրականացնել իրենց պարտադիր լիազորությունները և հիմնականում դա է պատճառը, որ համայանքային բյուջեների եկամուտներում 38,7%-ը ֆինանսական համահարթեցման դոտացիաներն են, կամ` վարչական ծախսերը հիմնականում ուղղվում են վարչական ապարատի պահպանմանը:

Նման բնակավայրերը, որ պետք է խոշորացնել,  դա կասկածից վեր է, սակայն ստեղծել դարձյալ փոքր  համայնքներ` ստեղծման իրենց բազմաթիվ բարոյական, տնտեսական, տարածքային և այլ դժվարություններով, ենթադրվում է, որ ցանկալի արդյունք տալ չի կարող:

Ինչ առավելություններ ունեն առաջադրվող “շրջանային” համայնքային միավորումները.

1.Դրանք առավել նպաստավոր են տարածքային համաչափ զարգացման համար.

2.Ավելի մրցունակ են.

3.Նպաստավոր են աշխատանքային կենտրոնացման առումով.

4.Արտադրության պրոֆիլավորման, ուղղվածության, միջոցների կենտրոնացման առումով.

5.Մեծապես կկրճատվեն ապարատային ծախսերը. կավելանան բնակչության ծառայութուններին ուղղված միջոցները.

6.Հաղորդակցությունների, կոմունիկացիաների, սոցիալ-մշակութային  ոլորտներում ավելի դյուրին կորոշվեն առաջնահերթությունները և կլուծվեն.

7.Տեղի կունենա կառավարման կառուցվածքի օպտիմալացում, պատվիրակվող լիազորությունների ընդլայնում.

8.Առավելություն կունենա առնվազն մեկ համեմատաբար խոշոր բնակավայրի առկայության առումով: Նախկին շրջկենտրոնները այս առումով պատրաստ են.

9.Առավելություն կունենա մարդկային ռեսուրների համախմբման առումով.

10.Բացի ներկայիս մարզկենտրոններից, մյուս նախկին շրջանների բնակավայրերը, համայնքները ավելի անմիջական օգնությւոն կստանան շրջկենտրոն-համայքներից.

11.Շրջկենտրոններին միավորվելը փոքր համայնքների համար ավելի ընդունելի կլինի, քան մեկ այլ համայնքին միավորվելը ու նրան որպես կենտրոն ընդունելը: Արդյունավետ կլինի բնակչության համատեղելիության, մենթալիտետի առումով:

12.Կվերանա վախը, թե իրենց համայնքը անհրաժեշտ ուշադրության չի արժանանա ձևավորվող համայնքի կողմից.

13.Ընտրական օրենսգրքին համապատասխան ավագանիներ կընտրվեն ավելի խոշոր բնակավայրերից` ըստ սահմանված քվոտաների.;

14.Քաղաքական տեսանկյունից համայքններում ավելի մեծ թվով կուսակցություններ ներկայացված կլինեն.

15.Կպարզեցվեն համայնքների խոշորացման չափորոշիչները;

եվ վերջապես.

ներկայացված հայեցակարգի “տեղական ժողովրդավարության բաժնում սևով սպիտակի վրա գրված է. “Որքան մեծ է համայնքը, այնքան նպաստավոր են պայմանները բնակչության ծառայությունների մատուցման արդյունավետության տեսակետից:”

Ներկայացված հայեցակարգում նշված է նաև, որ համայնքների խոշորացման ժամանակ  նախապատվությունը տրվում է տվյալ համայնքում միավորվող բնակավայրերի նախկին գյուղական շրջանի մեջ գտնվելու հանգամանքին:

Այս դեպքում համայնքի մեջ միավորվող բոլոր բնակավայրերը փաստորեն կլինեն նույն  գյուղական շրջանից: 

Մենք,  ներկայացնելով արված առաջարկությունները, կարծում ենք կօգնենք կառավարությանը, նախարարությանը, ընդունելու ավելի արդյունավետ, իրականացնելի  և աշխատող բարեփոխումների ծրագիր:
	Ընդունվել է ի գիտություն:
Հայեցակարգը չի բացառում խոշորացման «շրջանային» մոդելի կիրառումը: Դա պայամանավորված կլինի տվյալ խոշորացվող համայնքների առանձնահատկություններով և կկիրառվի առավել օպտիմալ տարբերակը: Օրինակ, Մեղրիի տարածաշրջանի համար քննարկվում է Ձեր նշած մոդելի կիրառման նպատակահարմարությունը: 
	


